
 ۲۰۲۵/ ۰۷/ ۱۹             واسیلي میتروخین 
 ترجمه: رحمت آریا

 

 افغانستان کې  په کې جي بي
 ( برخه رشمهېد ېدر)

 

ز. کال د آگست په  ۱۹۸۱ساړۀ کړل. د    نورافغانانو زړونه    «ژ  -واکمنو »په جگړې کې پرله پسې ماتو او شا تگونو د  

د مهال له کمونیزم   مـٻـاشت کې کارمل له سکلوف سره د خبرو پر مهال د هــٻــواد وضعیت د شوروي اتحاد د جگړې

پوهــٻـږم چې دا به سمه نــۀ وي که موږ په برالا د جنگي کمونیزم حالت اعلان کړو خو د  »سره پرتله کړ او وئــې ویل : 

دولت ټول اقدامات باید د جنگي کمونیزم د اصولو او معاییرو بربنسټ پر مخ لاړ شي. په اوسني روان پړاو کې د پوځي  

له لمنځه وړلو په لاره کې او د   مارشال سکلوف تجارب د زښت ډٻـر اهمیت وړ دي خو که د انقلاب ضد عناصرو د

وضعیت په عادي کولو کې رښتونی پرمختگ تر لاسه نــۀ شي نو مخامخ به له اندروپوف څخه وغواړم چې افغانستان ته  

لږ موده وروسته کارمل    «راشي او د وضعې د ښــۀ کولو لپاره دې د جگړې د چارو ټولې واگې په خپله په لاس کې واخلي.

وویل : نــۀ یوازې دا چې مارشال سکلوف، شوروي مشاورین او د افغانستان د ډیموکراتیک جمهوریت ددفاع وزارت د  

   «.هپاتې د کې (بن بنست)  په بندو کوڅو کې جگړهانقلاب ضد ډلو په ماتولو کې ناتوانه دي بلکه اوس 

خبره وه چې افغانان هره ورځ د هــٻــواد د وضعیت په هکله پوځي مشران پړ گڼي او همدغه حالت مخ په   کي.جي.بي

د ناکامۍ په   1کله چې کارمل په مسکو کې وو نو یو ځل ئــې د جنرال مایرووف »وَدې وو. گلابزوی یو ځل ویلي ول :  

  تـنـه هکله خبرې وکړې او وئــې غوښتل چې مارشال سکلوف دې بــٻــرته افغانستان ته ولــٻــږل شي. مسکو د کارمل غوښ

  « ومنله او سره له دې چې تر دې مخکې کارمل پر مارشال اعتماد نــۀ درلود، مارشال ئــې بــٻــرته افغانستان ته راولــٻــږۀ. 

، نو په اور ئد  کله چې محمود بریالی خبر شو چې مارشال سکلوف د مې په مــٻــاشت کې بــٻــرته کابل ته راستون شوی

  « په هر هغــۀ ځای کې چې مارشال وي زه به هلته نــۀ اوسم. زه به له هــٻــواده دباندې ووځم.  »لړلې ژبې ئــې وویل :  

. نور احمد ئز. کال اشتباهاتو د سمولو لپاره بــٻــرته راغلی د۱۹۸۰نجیب الله په دې هکله وویل چې مارشال د خپلو د  

نور، رفیع او گل آقا آوازې خپرولې چې گڼې شورویان له خلقي افسرانو څخه بـډَې اخلي. ددوی په باور، شوروي استازي 

 اصول نــۀ لري او د امین او تره کي د جنایات مسؤولیت ددوی پر غاړه دی.  

ډٻــري خلک په خپل هــٻــواد کې د شوروي سرتــٻــرو د اوږد مهالي پاتې کـیـدلو په دلیل نــۀ پوهــٻــدل. سره له دې چې  

د ا.خ.ډ. گوند مرکزي کمیټې او کارمل ته ویل شوي ول چې څه ډول کړنلاره او چلند خپل کړي، او کوم کارونه ترسره  

 
1General Mayorov - 

او تبلیغاتي    توضیحکړي خو دوی بیا هم په افغانستان کې د شوروي اتحاد د سرتــٻــرو د راتگ او پاتې کـــٻــدلو د لامل په  

په دغو ټکیو  په یوې گوندي غونډه کې  غري گل آقا خپل احساسات    ۀسازمانونو یو  يکمپاین کې ډٻــر سوکه ول.  د گوند

؟ آیا دا موږ وو چې شوروي سرتــٻــري مو هــٻــواد ته راوبلل؟   ئولې پرچمیان هــٻــواد ته په خیانت تورنو  »څرگند کړل :

ز. کال د سپتمبر په مــٻــاشت  ۱۹۷۹نه! دا وطنجار، گلابزوی او مزدوریار ول چې دا کار ئــې وکړ. دا همدوی ول چې د  

   «کړی! ئ. موږ نــۀ دئکې د امین د کودتا پر مهال شوروي سفارت ته پناه یووړه. دا کار خو خلقیانو کړی د

 

 گوندي شخړې
 

له تاشکنده، کابل ته   «کارمل، سروري او نور»په درشل کې  او مخکې له دې چې د افغانانو ډله    د امین د له منځه وړلو

راوستـل شي، کارمل سوگند یاد کړ چې د خلقیانو پر وړاندې به خپل ټول شخصي احساسات یوې خوا ته ږدي او ددولت  

ټې به په پام کې نیسي. د سیاسي بیرو غړي، د انقلابي شوری او د صدر اعظم مرستیال اسدالله سروري، د کورنیو چارو ـگ

گلابزوی، د مرکزي کمیټې غړي او د مخابراتو وزیر اسلم وطنجار، د ترانسپورت    محـمدوزیر او د مرکز کمیټې غړي سید  

د شوروي اتحاد له کمونیست گوند او په  بابوزیر او د مرکزي کمیټې غړي شیرجان مزدوریار د افغانستان د پــٻــښو په 

تو څخه د زړۀ له کومې  مننه وکړه چې په سختو  خپله له بریژینیف څخه د انترناسیونالیستي چلند په پار له ټولو هغو مرس

ورځو کې ئــې ورته لاس غځولی وو او وئــې ویل چې دوی له هر څه مخکې د خپلو شوروي ملگرو نظریاتو ته دروند 

 ارزښت لري او دا خپله کمونیستي دنده گڼي چې د شوروي د رهبرۍ هدایات او دساتیر پلي کړي.   

خو د افغانستان نوې گوندي او دولتي رهبري خپلو ژمنو او سوگندونو ته پالـٻـاله پاتې نــۀ شوه او گوندي شخرو او جگړو  

دې په دې پوه وي چې شوروي اتحاد د پرچمیانو    خلقیان»پای ونــۀ موند. کارمل یوې غونډې ته د وینا پر مهال وویل:  

ملاتړ کوي. که کومه پوځي قطعه، وسله وال پاڅون ته لاس واچوي نو شورویان به ئــې تر وروستي تن پورې دړې وړې 

خبره په دې کې وه چې د افغانستان د اردو ډٻـري افسران خلقیان ول. په افغانستان کې د کي.جي.بي. لوړ پوړي   «کړي.

ز. کال د مارچ د مـٻـاشتې په هماغو لومړیو کې اوستینوف او اندروپوف ۱۹۸۰غړي او د شوروي د پوځ لوی بولندویان د  

ورکړ چې د افغانستان ډیموکراتیک جمهوریت ددفاع وزارت او د سیاسي چارو عمومي ریاست د یاغیانو پر    راپورته  

وړاندې جگړې ته چندانې پاملرنه نــۀ کوي ځکه چې دوی فکر کوي شوروي سرتــٻــري به ئــې حساب په لاس ورکړي.  

یانو د د لیکلو پر مهال هڅه شوې وه ترڅو د مشخصو کسانو د نامــۀ له اخیستلو پرته د خلق  راپورگومان کــٻــږي چې د  

 نې په برالا خو په عامه توگه رابربنډې شي.    ـاړخ تــٻـروت

ز. کال په دسمبر کې د درَملنې لپاره په  ۱۹۸۰چې  د  2محـمدد ا.خ.ډ. گوند د مرکزي کمیټې د اقتصادي څانگې مشر نیاز  

نې  ـمسکو کې وو په خصوصي او محرم ډول وویل چې افغانانو ته دستور ورکړ شوی چې له شورویانو سره د لیدنې کت

، د هـٻـواد ټولو خلکو ته مصؤونیت او د ئپر مهال دې شوریانو ته ووایي چې په گوند کې اتحاد او یو موټـیـتوب ټینگ د

اقتصادي فعالیت لپاره ښــۀ شرایط رامنځته شوي دي. هغو خلقیانو به سخته او شدیده سزا لیدله چې شوروي مشاورینو ته 

 
 ژ -ـ دی باید هماغه نیاز مـحـمد مومند وي چې د مرکزي کمیټې او د انقلابي شوری غړی وو.  2

او دقیق معلومات وړاندې کول. کله چې نیاز تابییف  محـمدئــې سم  له  د   4او گریکوف    3د جون په مــٻــاشت کې  سره 

درلودله نو تابییف ورته وویل چې د خلق څانگه نوره د یوۀ سیاسي جریان په توگه بشپړه    هشوروي په سفارت کې غونډ

تره کي هڅه    » دړې وړې شوی ده خو دا په دې معنی نــۀ ده چې د خلقیاتو  په منځ کې به رښتوني کمونیستان نــۀ ول.  

په گوند کې رښتیا    »د اعتراض په ژبه وویل :    محـمدنیاز    «ته کمونیزم ور زده کړي، خو بریالی نــۀ شو.  وکړه چې خلقیانو

ته د گوندي چارو په پرتلې لومړیتوب ورکول کــٻــږي. په    5خبرې ویل کــٻــږي خو سم ایډیالونه منحرف کــٻــږي. حدیث

گوند کې لا څه چې ان  د منشیانو په منځ کې یو والی نــۀ شته. په هر هغــۀ ځای کې چې د خلقیانو شمــٻــر ډٻــر وي هلته 

آشنایانو ته ورکول   گوندي تشکیلات منحلـــٻـږي او پر ځای ئــې نوي تشکیلات جوړٻــږي او دولتي مقامات دوستانو او

کــٻـږي. خلک قطعاً له گوند څخه ملاتړ نــۀ کوي. د گوند رهبري په دې فکر کې ده چې شوروي اتحاد زموږ ټول اقتصادي  

خبرې په دې    محـمدد نیاز    «.ئاو پوځي مسایل راته حل کوي او ټول فکر او ذکر ئــې موټر، مقام او عیاشۍ کې ډوب د

 « دا خبرې چا ستا ذهن ته درننه ایستلي دي؟  »ې پای ته ورســٻــدلې چې پوښـتـنـ «گستاخې»لړاکې 

نظر پر وړاندې مخالفت موجود وو چې گڼې خلقیان او پرچمیان دې د یوۀ واحد گوند غړي وگڼل شي خو    د شورویانو ددې

ئــې پر وړاندې منفي غبرگون ښودۀ. د   د یوولسمې پلې فرقې د ۱۹۸۰کارمل  نــٻـټـه وه چې  ز. کال د سپتمبر درٻیمه 

او رفیع په حضور کې خپل    6کې کارمل د اوسادچي   وړاندیز شوي کاندید د بولندوی په هکله بحث روان وو، د خبرو په لړ

کړې له ما سره چې د ا.خ.ډ. گوند د  ٻـنــۀ پوهــٻــږم ولې شوروي ملگري دغسې پر  »زړۀ تنگوالی داسې څرگند کړ : 

مرکزي کمیټې عمومي منشي یم له مشوري پرته نیسي؟ آیا دوی په دې نــۀ پوهــٻــږي چې دا زموږ په کورنیو چارو کې 

کارمل مشخصاً د افرادو د تقرر په برخې کې د عمل استقلال او آزادي غوښتله او د ارشدو افسرانو  «څرگنده لاسوهنه ده.

په ځانگړې ټوگه د خلقي افسرانو د ټاکلو په برخه کې ئــې پلمې لټولې. کارمل گومان کاوۀ چې خلقي افسران د هــٻــواد د  

معلومات ور مجاز  ته غیر  پوځی مشرانو  په هکله شوروي  په  وضعیت  خلقیانو،  د  مقاماتو څخه  له حکومتي  او  کوي، 

دا خبره   ئــې  تل  او  اخیست  نــۀ  ئــې لاس  له شړلو څخه  او سروري،  د گلابزوی، مزدوریار، وطنجار  ځانگړې توگه 

خو ددې تر څنگ کارمل هڅه کوله چې د هر احتمالي رقیب بیخ له   «د خلقیانو لاسونه په وینو رنگ دي  »تکراروله چې :  

ت کې خپل دریځ پیاوړی کړي. د کي.جي.بي. مــٻــشته څانگه په دې باور وه چې حکومجرړې وباسي او په گوند او  

چې دغسې دروند پــٻــټې    ئکارمل لا تر اوسه د گوندي رهبري د وړتیا کچې ته نــۀ دی رســٻــدلی او نــۀ ورته چمتو د

او خلقیان    ئدې پورته کړای شي، ځکه لا تر دې دمه ددۀ فکر او ذکر د خپل پرچمي توب په تنگه کړۍ کې راگیر پاتې د

د ا.خ.ډ.گوند په لیکو کې اپورتونیستان بولي؛ د تره کي او امین د پـلَـوَیانو ترمنځ توپیر ځکه نــۀ کوي چې تره کی او امین  

لقیانو ډله باید بدنامه پاتې شي. کارمل د مثبت توقف یا مثبت سوکه توب له تاکتیک څخه کار  دواړه او په ټوله کې د خ

اخیست یعنی دا چې په ډٻـر ځــیـر به ئــې مشورو ته غوږ نــیـوۀ خو د عملي کولو لپاره به ئــې هــٻــڅ کار نــۀ کاوۀ او  

 
3 -Tabeev 

4 Grekov 

 په اصلي متن کې دننه حدیث کارول شوی خو دا څرگنده نــۀ شوه چې دلته د لیکوال موخه څه ده ـ ژ - 5
6 -Osadchy 

دا خو زما مفکوره نــۀ وه چې له خلقیانو سره دې په یوۀ میز کښـٻـنـم. دا څه ډول یووالی او  »تل به ئــۍ شکایت کاوۀ چې:  

   «یو موټیتوب دئ؟ آیا ښه به نــۀ وي چې د دا ډول اپورتونیزم پرضد مبارزه وشي؟

زو. کلونو په اوږدو کې کارمل د ا.خ.ډ. گوند په منځ کې د نظم د بیا راوستلو په داسې تـئــوریکي   ۱۹۸۱او  ۱۹۸۰د  

د رسوایي د افشاء پر    «تره کیزم  –خلـقـیزم  »د ډلې د دړې وړې کولو او د    اساساتو کار کاوۀ چې بنسټ ئــې د خلقیانو

په هکله د ایران د توده گوند د مقالاتو خپرې    خنې ولاړ وو. کارمل په دې هکله د شوروي اتحاد د کمونیست گوند د تأریـست

شوې لړۍ په ځیر لوستلې او ټولې هغه برخې ئــې ولوستلې چې بلشویکانو څنگه مخالف غورځنگونه او گوندي ضد ډلې 

که د شوروي اتحاد کمونیست گوند،   »دا وه چې  :    تـنـهوځپلې. له دغو تأریخي درسونو څخه د کارمل بنسټیزه جاج اخیس 

وحدت او یو موټیتوب ته له رســٻــدلو مخکې دا ډول مخالفې ډلې او فراکسیونونه وځپل او له سیاسي ډگره ئــې وشړل نو  

ولې موږ ئــې ونــۀ وشو کولی چې د ا.خ په .ډ. گوند کې د خلق د فراکسیون پر وړاندې هماغه تگلاره پلي کړو؟ تر هغو 

 « .سې یو کار نــۀ وي تر سره شوي د ا.خ. په ډ. گوند کې وحدت منځته نــۀ شي راتلایچې همدا

پر    تـنـوله خپلو شوروي سیالانو سره د خبرو او لیدنو ک  ضد کیدۀ. کارمل  –کارمل د هرې ورځې په تــٻــرٻدلو لا خلقي  

او ورباندې ایمان لري، دا داسې دریځ نــۀ    ئمهال له داسې یوۀ دریځه خبرې کولې چې گڼې اوس ئــې حقیقت موندلی د

تر هغـۀ مهاله چې  »او بیا به ئــې ویل    « .ئد حقیقت په لټه کې دې واوسم، بلکه حقیقت خو مې اوس موندلی د»چې گڼې    ئد

تاسو زما لاسونه همداسې تړلي پرٻــږدۍ او اجازه را نــۀ کړي چې د خلق د فراکسیون حساب و کتاب په لاس کې ورکړم،  

د ا.خ.ډ. گوند په منځ کې به نــۀ یووالی رامنځته شي او نــۀ به دولت ټینگ او پیاوړی شي. تر هغــۀ مهاله چې په گوند کې 

. همدا خلقیان ول چې موږ ئــې شکنجه کړلو، موږ ئــې ووژلو او لا تر  ئرگانیک وحدمت نا شونی دخلقیان موجود وي، ا

او یووالي دښمنان دي. د وحدت  لري. خلقیان  له موږ څخه کرکه  د    « اوسه  7گروۀ کار»کارمل 
د    « انقلابي »او  سازمان 

8زحمتکشان افغانستان
 پر وړاندې کټ مټ همدا دریځ درلود.   (سازا) «

وسله وال ځواک    د  دا ده چې ولې کارمل داسې یوه بنسټپاله او نــۀ پخلا کــٻــدونکی دریځ نیولی وو؟ د هــٻــواد،  تـنـهپوښ

دداسې لانجه مارۍ او لجاجت توجیه گر نـــۀ وو او نــۀ داسې نــۀ پخلاکــٻــدنې په خپله، ددۀ دریځ ته    ،او گوند وضعیت

کومه گټه نــۀ رسوله. په حقیقت کې د ا.خ.ډ گوند رهبري په خپل همداسې دریځ په هــٻــڅ ډول ونــۀ شو کولی د هــٻــواد  

ر لاسه کړي او نــۀ د امین او تره کي د ناوړو سیاستونو له کبله د وضعیت په ټینگولو او سمولو کې کوم بریالیتوب ت

لود او هم د رژیم پر وړاندې بې تفاوته ول او رامنځته شوې ستونزې له منځه یوسي. خلکو په واکمن رژیم اعتبار نــۀ در

گوندي رهبري په خپل وار د گوند او هــٻــواد په بــٻــلالو بــٻـلو برخو کې د وضعیت او د اوضاع واقعي حالت نــۀ درک 

زي کمیټې  کاوۀ او په خپلو بنسټیزو دنده خبره نــۀ وه. دا خبرې ددې حقیقت له مخې څرگندٻــږي چې د ا.خ.ډ. گوند د مرک

ز. کال د جولای د مــٻــاشتې د پولینوم ټولې پرٻـکړې د شورویانو له پلوه  جوړې شوې وې. ددغو پرٻـکړو ۱۹۸۰د  

د    9بنسټـٻـزه برخه د کې.جې.بي. د اطلاعاتي ډلې مسؤول او د کي.جي.بي. د لومړي عمومي ریاست د لومړۍ شعبې 

 
7 -Trud [Labor] 
8- ROTA [Revolutionary Organization of the Workers of Afghanistan] 
9 -FCD 

د سیاسي بیرو، د ا.خ.ډ. گوند د مرکزي کمیټې دارالانشاء او د دولتي مقاماتو   11ډگرمن پاولوف لیکلې وه.  10خدماتو غړي

غونډې، د گډونوالو د بانډار او خپلمنځي خبرو مرکزونه ول او هــٻــڅ کومه پرٻـکړه نــۀ صادرٻــدله مگر دا چې شورویانو 

و ډلو ټپلو ته اړوله؛ ددوی تصور دا وو چې نور  لیکلي وي.  افغانانو خپله ډٻــره پاملرنه په گوند کې دننه دسیسه جوړولو ا

ټول مسایل به د شورویانو له پلوه حل شي. که څه هم ددوی چلند د لاسپوڅو گوډاگیانو وو خو بیا هم له شوروي ملگرو  

 سره په چلند کې په دوی کې لازمه صفا او صداقت نــۀ لیدل کــٻــدۀ.

کارمل په دې نظر وو چې په افغانستان کې د شورویانو د نفوذ او د لاسوهنو ډٻـرٻدل به د هغــۀ پرستیژ او اهمیت مهم  

کنترول کړي، له همدې کبله ول چې د  او خپله خوښه  کاندي خو اجازه به ورنــۀ کړي چې دی دې شورویان په خپل زړۀ  

کي.جي.بي. کابل مــٻــشتې څانگې په پام کې درلودل چې په ډٻـر نــٻــږدې راتلونکي وخت کې به له کارمل سره کار کول 

 په څرگندو شرایطو پورې وتړي او د کار دوام به په همدغو شرایطو پورې تړلي وي. 

ز. کال د دسمبر    ۱۹۸۱نې لپاره راغی. کارمل د  ـسره افغانستان ته د کت  12کریوچکوف   چوکره  /اندروپوف له خپل گوډاگی

په مـٻـاشت کې یو ځل بیا له اوستینوف او اندروپوف سره په تاشکند کې ولیدل او ژمنه ئـې وکړه چې د دوی ټول وړاندیزونه 

گه ټاکي،  به پلي کوي، د اردو او څارندوی لیکو ته به د جلب و جذب لړۍ پراخوي، قادر به د دفاع د وزیرد مرستیال په تو 

په گوند کې به وحدت رامنځته کوي او یو شمیر کسان به له کاره گوښه کوي. کارمل په دې لیدنې کې زړور شو خو د 

انرژۍ زور ئــې تر ډٻــره دوام ونــۀ کړ ځکه دۀ او ملگرو ئــې وٻـره درلوده چې  نــۀ اردو او نــۀ څارندوی د پرچمیانو  

واحدونه او    «خاد »او تکیه ځای یوازې د خدمات اطلاعات دولتي    تـنـهخپل ځواک س  د ډاډمنې تکیې حیثیت لري. هغوی د

 گوندي اپارات گڼل.  

کــٻـدل. سروري  نیول  فشار لاندې  تر  خلقیان  تــٻــرٻــدلو سره  په  مبارزه   13د هرې ورځې  پر وړاندې  خلقیانو  د  ځکه 

د یوۀ کال په ترڅ کې له خلقیانو سره   » هرومرو گڼله چې د هر ډول دولتي ضد توطـئــو مخه پرې ونیول شي . کشتمند خو  

غوښتونکی شو. په ځینو ځایونو کې پرچمیانو د خپلو سیالانو پر وړاندې ترهگرۍ ته لاس   «د حساب او کتاب د تصفیې

 
10 -KGB Representation and a member of Service No. 1 

د لیکوال یادښت : د کي.جي.بي. د لومړي عمومي ریاست لومړی مدیریت د معلوتو د شننې او سپړنې هغه څانگه ده چې     ـ   11

شتو څانگو، د کي.جي.بي. له پلاویو ډلو، د کي.جي.بي. او جي.آر.یو. د ځمکنیو ارگانونو له لومړیو مدیریتونو، د باندنیو ـېـله م
له   او د شوروي  باندنیو رسنیو  له  له اکاډیمۍ،  اتحاد د سوسیالیستي جمهوریتونود ساینس  تاس، د شوروي  له وزارت،  چارو 

را ټولوي. دغه معلوماتي توکي د شننو او کره کتنو د راپورونو لپاره د یوۀ بنسټ    ورځپانو او خپرونو څخه جاسوسي اطلاعات 
په توگه کارَول کــېــږي چې په زړۀ پورې ستونزې او پرمختیاوې را وسپړي، د شننو او کره کتنو له پایلو څخه جاج اخیستنې  

   وکړي او د هغو پروړاندې د گام اوچتولو لپاره وړاندیزونه را منځته کړي. 
باید د هراړخیزې پوهې پربنست د یوۀ پیاوړي او    دغه راپورونه باید تر شوني کچې په لنډو ټکیو کې خو د پراخو معلوماتو لرونکي وي او

کلک لید لوري پربنسټ جوړ شوي وي چې د دقیقو اصطلاحاتو د کارَولو له لارې یوې ځانگړې سکالو یا موضوع ته د شننې او وړاندیزلاره  
ــۀ ډول راپورونو کې داسې معلومات  پرانیزي. د تازه معلوماتو غوره کول اود  لیدلوري ټاکل  ددغو راپورونو اړخونه پیاوړي کوي، په دغ

  ځای پرځای کــېــږي چې د پــېــښو په پرمختگ او روڼوالي اغــېـزه وشیندي او دا وړتیا ولري چې د راتلونکو پرمختگونو اټکل وکولی شي. 
څخه    ۵۰۰. په دغــۀ مدیریت کې له  دغه مدیریت له مــېــشتو څارگرو څانگو څخه د بــېـلابــېـلو سیاسي سکالو په تړاو معلومات تر لاسه کوي

انستیتوت ایستل کــېــږي او په دې ډله کې نــۀ    [آی]زیات کارکوونکي کار کوي چې له هغــۀ څخه د کي.جي.بي. د لومړي عمومي ریاست د  
  راځي، ځکه چې دغه انستیتوت په خپله د معلوماتو د مدیریت په پرتله درې ځله زیات کارکوونکي لري. د کي.جي.بي. په ټولو لویو او منځنیو

 [ برخه قطع شویده  ۳/۴د یوې کرښې  ]مــېــشتو څانگو کې ددغــۀ مدیریت غړي کارکوي. 
12 -Kryuchkov 

واچاوۀ لکه د بلخ د ولایتي لومړي منشي تر لسو ډٻـر خلقیان له منځه یووړل. په گوندي دستگاه او وسله والو ځواکونو کې  

بوخت خلقیان د خپلې راتلونکي په باب اندٻـښمن ول او آوازې ئــې خپرولې چې شوروي اتحاد پرچمیان گومارلي دي مگر  

سانو له گټو سره سمون نــۀ خوري چې د افغانستان ډیموکراتیک جمهوریت  پرچمیان د بورژوازۍ استازي دي او د هغو ک

ز. کال د مارچ په مـٻـاشت کې جوړ شوی ۱۹۸۲ئــې باید رهبري کړی وای. پرچمیانو د ا.خ.ډ. گوند ملي کنفرانس، چې د  

 . ڼلهوو، د خلقیانو پر وړاندې د خپلې بریا نښه گ

غاړه اچوله. یو ځل کارمل خپل ساتونکي   رړه د سروري، گلابزوی، وطنجار او مزدوریار پـکارمل د فراکسیوني ډلبازیو پ

نو دی دې ورسره یو    خلقي ددۀ دفتر ته ورشي  وته وویل چې که گلابزوی، وطنجار، مزدوریار او یا کوم بل غټ بریت

ځای اوسي او داسې دې ورڅرگنده کړي چې گڼي خلقیانو ورباندې د برید چمتوالی درلود.  هر ځل چې کارمل له سروري 

سره خبرې کولې نا آرام او وارخطا کـٻـدۀ. دۀ به په ظاهره ویل چې د ا. په خ.ډ. گوند کې نــۀ کوم خلقی شته نــۀ پرچمي 

خو په دغــۀ یو موټي گوند کې دننه داسې    ئ، د ا.خ.ډ. گوند یو واحد او یوموټی گوند د«گروه کاري »او نــۀ ترودیست  

گوندي ډلبازۍ شته چې له سازماني او سیاسي اړخه باید ورسره حساب و کتاب وشي. په دې هکله کارمل له شوروي 

ز. کال د مې په  ۱۹۸۰وکړه چې بهر ته د سروري او گلابزوی په لــٻــږلو باندې غور وکړي. د     تـنـهاستازو څخه غوښ

او   اتحاد د کمونیست گوند د مرکزي کمیټي سیاسي بیرو  ایوانوف توصیه وکړه چې د شوروي  او  تابییف  مـٻـاشت کې 

تاو تریخوالي د کچې د را ټیټولو لپاره دې    کي.جي.بي. دې موافقه وکړي چې د ا.خ.ډ. گوند د خلق او پرچم د ډلو تر منځ د

حاد کې له درملنې وروسته منگولیا ته د سفیر په توگه ولــٻــږل شي او له گلابزوی سره دې هم  سروري په شوروي ات

همدې ته ورته چلند وشي. کي.جي.بي. په لومړیو کې هڅه وکړه چې سروري حق په جانب وښیي او د کارمل، کشتمند، 

جنایاتو کې ددۀ د ښکــٻــوالي په پار ئــې ددۀ  رفیع او قادر د هغو هڅو مخنیوی ئــې وکړ چې د امین د واکمنۍ پر مهال په 

عزل غوښتـ، په دې توگې کي.جي.بي د سفیر په توگې د سروري د گومارلو په باب هغه مهال توافق وښود چې سروري 

 وکړه.   تـنـهپه خپله له سیاسي کاره د گوښه کــٻــدلو غوښ

افغان   د  ته، چې ورته  ډٻـره سخته هڅه وکړه چې گلابزوی  په لارې کې    –همدا شان کي.جي.بي.  دوستۍ  د  شوروي 

او د کورنیو چارو په وزارت کې ئــې ښــۀ کارونه تر سره کړي   په سترگه کتل کــٻــدل عنصر  «وفادار »سرښندویه پالیال 

یوه کاري ډله توظیف شوه چې   ز. کال د مې په مـٻـاشت کې د ا.خ.ډ. گوند د مرکزي کمیټې۱۹۸۲ول، برائــت ورکړي. د  

د کورنیو چارو وزارت   راپورد کورنیو چارو د وزارت د کارونو تفتیش او ارزونه وکړي. د کاري ډلې چمتو شوی  

منشیانو ته وسپارل شو، خو د کي.جي.بي. کابل    تـنـومشرتابــۀ ته ونــۀ ښودل شو او یوازې کارمل او د مرکزي کمیټې څو  

 راپور په یو ډول له کومې لارې تر لاسه کړ. د کي.جي.بي. د مــٻــشتې څانگې په باور نوموړی    راپوردا    ېمــٻــشتې څانگ 

کې شمــٻــرل شوي حقایق ددې لپاره په لوی لاس غوره شوي   راپورپه بې طرفۍ او واقع بینۍ نــۀ وو لیکل شوی بلکه په  

ي.جي.بي. په گوند کې دننه د شته وو شخړو او د  ول چې په ترازو کې د گلابزوې ضد تله درنده کړي. همدا خبره ک

څارندوی د یوۀ فعال وسله وال ځواک په رامنځته کولو کې د شوروي د مرستو د کم گڼلو یوه نښه وگڼله. د کي.جي.بي.  

 7تر 7 له : د پاڼو شمیره

 german.de-maqalat@afghan  له موږ سره اړیکه ټینگه کړئ ښت تاسو همکارۍ ته رابولي.  په دغه پتهنپه درافغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ، دلیکنې د لیکنیزې بڼې پازوالي د لیکوال په غاړه ده : یادونه
 
 
 
 
 

شوروي سفیر ته وویل چې د کورنیو چارو د وزارت د کار په هکله لیکل شوی    14استازي دفتر او د کورنیو چارو وزارت

پایلې نــۀ باید د ا.خ.ډ. گوند په مرکزي کمیټې کې تر بحث لاندې ونیول شي، خو تابییف    راپوراو د    ئیو اړخیز د  راپور

  دې د ا.خ.ډ.گوند د مرکزي کمیټې په دارالانشاء   راپورله دې خبرې سره موافق نــۀ وو او په دې باور وو چې لیکل  شوی  

کې تر بحث لاندې ونیول شي او لازمې جاج اخیستنې دې ورڅخه وشي. د کي.جي.بي. استازي دفتر او د کورنیو چارو  

په دې ټکي ټینگار کاوۀ چې ددغسې مباحثاتو پایله به د گلابزوی په بې اعتباره کولو او د وزارت له مقامه د   15وزارت

تر بحث    راپورو په کارَولو دې هڅه وکړه چې  اغــٻــزهغــۀ په شړلو واوړي، دوی له تابییف څخه وغوښتل چې د خپلو  

دستور په ورکولو    ــۀلاندې ونیول شي مگر په هکله دې هــٻــڅ اقدام نــۀ نیول کــٻــږي. ددې کار پایله تابییف ته د هغ

هغه ټکي خنثی شول چې ورته د گلابزوی د فراکسیوني فعالیتونه    راپورواوښتله چې له مخې ئــې د مباحثاتو په آجندا کې د  

په هکله نغوته شوې وه او پر ځای ئــې داسې ټکي ځای پر ځای شول چې د افغانستان ډیموکراتیک جمهوریت د کورنیو  

 من ول.    اغــٻــزچارو د وزارت د کار د لړۍ د ښه والي لپاره 

 

 

 ور بیا ن

 ....ډه چېله دې سره سره بیا هم د ا.خ.ډ. گوند د مرکزي کمیټې د دارالانشاء غون

 

 ک لین  :قدرمنو لوستونکو! د ښاعلی رحمت آریا د آرشیف

 
 ـ له کورنیو چارو څخه موخه دلته باید په خپله گلابزوی وي.ـ ي   14
 ـ هماغه   15

